
ᓇᐃᓈᖅᓯᒪᔪᖅ 
 

2022 ᐊᕐᕌᒍᑕᒫᖅᓯᐅᑦ ᑐᓴᖅᑎᑦᓯᒍᑎ ᐃᖏᕐᕋᔫᓕᕆᔨᒃᑯᑦ ᑲᓇᑕᒥ ᓄᓇᕗᑦᒥ ᐃᒪᓕᕆᔨᒃᑯᓐᓄᑦ  

ᓚᐃᓴᓐᓯᐅᑉ ᓈᓴᐅᑎᖓ 1BR-MDR2126: ᐃᖃᓗᓐᓂ ᓴᕕᕋᔭᓐᓄᑦ ᐊᑦᓯᕕᒥᓂᐅᔪᖅ  

 

 

ᑕᒪᓐᓇ 2022ᒥ ᖃᓄᐃᖃᑦᑕᕐᓂᒥᓂᖏᓐᓂᒃ ᐊᒻᒪᓗ ᐊᑯᓃᖅᑐᒥᒃ ᖃᐅᔨᓴᕐᓂᐅᓯᒪᔪᖅ ᐊᑐᖅᑕᐅᖃᑦᑕᕐᓂᖓᑕ 

ᐃᖃᓗᓐᓂ ᓴᕕᕋᔭᓐᓄᑦ ᐊᑦᓯᕕᒥᓂᐅᔪᖅ ᒥᑦᑕᕐᕕᒻᒥ ᑕᒪᓐᓇ ᑲᒪᒋᔭᐅᓚᐅᖅᓯᒪᕗᖅ ᐊᐅᒡᒍᓯ 18ᒥ 19ᒥᓗ, 

2022ᖑᑎᓪᓗᒍ. ᑕᒪᓐᓇ ᖃᐅᔨᓴᕐᓂᐅᓯᒪᕗᖅ ᑲᒪᒋᔭᐅᓪᓗᓂ ᐳᓘᒥᑐᕆᒃ ᑲᓐᓴᓪᑎᖕᑯᓐᓄᑦ ᑭᒡᒐᑐᖅᓱᑎᒃ 

ᐃᖏᕐᕋᔫᓕᕆᔨᒃᑯᓐᓄᑦ ᑲᓇᑕᒥ ᒪᓕᑦᓱᑎᒃ ᐱᔭᐅᖁᔭᐅᓯᒪᔪᓂᒃ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ 

ᓚᐃᓴᓐᓯᐅᑉ ᓈᓴᐅᑎᖓ 1BR-MDR2126.  

 

ᐅᐸᑦᑕᐅᓪᓗᓂ ᑕᑯᓂᐊᖅᑕᒥᓂᖅ ᕿᒥᕐᕈᔭᐅᓪᓗᓂ ᑕᐃᓐᓇ ᐊᑐᖅᑕᐅᖃᖅᑕᖅᓯᒪᔪᖅ, ᐊᑦᓯᕕᐅᑉ ᐅᓕᖓ 

ᐊᒻᒪᓗ ᑰᒡᕕᓕᐊᕆᓯᒪᔪᑦ ᓈᒻᒪᑦᓯᐊᖅᑯᑦ ᐊᒻᒪᓗ ᐊᑐᑦᓯᐊᖅᓱᑎᒃ ᑕᐃᒪᐃᒍᒫᕐᓂᐊᓯᒪᓂᖏᑦ. ᐱᑕᖃᕋᓂ 

ᐊᔾᔨᐅᒍᓃᖅᑐᒥᒃ ᑕᐅᑦᑐᓕᒻᒥᒃ, ᑭᓈᓂᑯᒥᓂᖅᑕᖃᕋᓂ, ᐅᒡᕙᓗ ᐲᔭᖅᐸᓪᓕᐊᔪᒥᓂᕐᒥᒃ ᐅᔨᔪᖃᖅᓯᒪᓐᖏᑦᑐᖅ 

ᑖᕙᓂ ᖃᓂᒋᔭᖓᓂ ᐊᑦᓯᕕᒥᓂᐅᑉ ᓯᐊᒻᒪᖁᓇᒍ ᓴᐃᒍᓕᐊᕆᓯᒪᔪᒥᒃ; ᑕᐃᒪᐃᒻᒪᑦ, ᑭᓈᕕᒥᓂᕐᓂᒃ ᖃᐅᔨᓴᕋᑦᓴᒥᒃ 

ᐱᔪᖃᔪᓐᖏᑦᑐᖅ ᐅᒡᕙᓗ ᓄᓇᔭᒥᒃ ᖃᐅᔨᓴᕋᑦᓴᒥᒃ ᓄᐊᑦᓯᔪᖃᔪᓐᖏᑦᑐᖅ. ᑲᑎᓪᓗᒋᑦ ᐊᕐᕕᓂᓕᓐᓂᒃ ᐃᒪᐅᑉ 

ᖄᖓᓃᓐᓂᖅᐹᒥᓂᖓᓂᒃ ᖃᐅᔨᓴᕋᑦᓴᖅᑖᑐᖃᔪᔪᖅ ᐊᒻᒪᓗ ᐊᕐᕕᓕᓂᓐᓂᒃ ᓄᓇᔭᒥᒃ ᖃᐅᔨᓴᕋᑦᓴᒥᒃ ᐱᔪᖃᔪᔪᖅ, 

ᓄᐊᑕᐅᓪᓗᑎᒃ ᐸᕐᓇᑕᐅᓯᒪᔪᓂᒃ ᓄᐊᑦᓯᕕᐅᒍᒫᕐᓂᐊᖅᑐᓂᒃ ᑖᕙᓐᖓᓕᒫᖅ ᓯᕕᖓᔮᖑᔪᒥ ᑰᒡᕕᐅᒐᔭᕈᓇᐅᔪᓂᒃ 

ᐊᒻᒪᓗ ᑕᓯᕐᓗᓐᓃᖔᖅᑐᓂᒃ.  

 

ᓴᕕᕋᔭᑦᓴᔭᒥᒃ ᑕᐃᔭᐅᓲᒥᒃ ᖃᓪᓗᓈᑎᑐᑦ ᔨᖕᑭ ᖃᐅᔨᔪᖃᔪᔪᖅ ᐅᖓᑖᓅᖅᓯᒪᔪᒥᒃ ᐊᕙᑎᒋᔭᑦᑕ 

ᐱᑕᖃᕆᐊᖃᕐᓂᖓᑕ ᐊᑐᐊᒐᐅᔪᓂᒃ ᑖᕙᓐᖓᑦ ᒪᕐᕉᓐᓂᒃ ᑕᓯᕐᓘᓐᓂᒃ ᖄᖓᓂᒃ ᐃᒪᐅᑉ ᐱᔭᒥᓂᕐᓂᒃ. 

ᐃᖅᑲᖓᓃᓐᖔᖅᓯᒪᔪᓂᒃ ᖃᐅᔨᓴᖅᑕᐅᒍᑎᖏᑦ ᓇᓗᓇᐃᖅᓯᓯᒪᒋᕗᑦ ᑕᐃᒫᑦᓴᐃᓐᓇᒐᓚᒃ 

ᖃᐅᔨᔭᐅᒍᑎᐅᓯᒪᔪᒥᓂᕐᓂᒃ ᑭᖑᓂᑦᑎᓐᓂ ᐊᕐᕌᒍᐃᑦ ᐊᒻᒪᓗ ᐃᓚᒋᔭᐅᓪᓗᑎᒃ ᐅᖓᑖᓅᖅᓯᒪᔪᑦ 

ᐱᑕᖃᕆᐊᓕᓐᓂᒃ ᐅᑯᐊ ᖃᓪᓗᓈᑎᑐᑦ ᑕᐃᔭᐅᓲᑦ ᐃᒫᒃ ᐲᓰᐲ, ᑯᕉᓂᐊᒻ ᐊᒻᒪᓗ ᔨᖕᑭ ᑕᒪᒃᑯᐊ ᐊᒥᓲᖏᑦᑐᓂᒃ 

ᐱᔭᒥᓂᐅᔪᑦ ᖃᐅᔨᓴᕋᑦᓴᓂᒃ.  


